
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪
মহৎ।



সেনাপতি রূপে ভীষ্মে করিল বরণ। ভীষ্মে সেনাপতি করি রাজা দুর্য্যোধন। জিনিব পাণ্ডবগণে আনন্দিত মন। তবে ভীষ্ম কহিলেন চাহি সর্বজনে। অন্যায় করিয়া যুদ্ধ না করি কথনে॥ অস্ত্রহীনে কদাচিত না করি প্রহার। শরণাগতেরে নাহি করিব সংহার॥ এক সহ যুদ্ধ করি না মারিব আনে। ত্রাসিত জনেরে না মারিব কদাচনে॥ শঙ্খ ভেরী বহে অস্ত্র যোগায় যে জন। তাহারে না মারি দুতে না করি নিধন॥ রথী রথী যুদ্ধ হবে পদাতি পদাতি। গজে গজে অশ্বে অশ্বে এই যুদ্ধ নীতি॥ সমানে সমানে যুদ্ধ না মারিবা হীনে। আমার নিয়ম এই শুন সর্ব্ব জনে॥ ধর্ম্ম নিরূপণ করি করে শঙ্খ ধ্বনি নানা বাদ্য বাজে কিছু কর্ণে নাহি শুনি। বাদ্য কোলাহলে সবে হরষিত মন। সৈন্য কোলাহল শুনি কাপে দেবগণ। একাদশ অক্ষৌহিণী চলিল সমরে। ভীষ্ম তাহে সেনাপতি দুর্জয় সংসারে। মার্গশীর্ষ মাসে কৃষ্ণা পঞ্চমী যে তিথি। মঘা নামে নক্ষত্রে সাজিল নরপতি। সাজিয়া সকল সৈন্য কৌরব প্রচণ্ড। কুরুক্ষেত্রে রহিল যুড়িয়া পুর্ব্ব খণ্ড। পাণ্ডব বাহিনী সব বিষ্ণপরায়ণ। পূর্ব্বমুখে দাওাইল যুদ্ধের কারণ॥ পশ্চিম মুখেতে রাজা কৌরব প্রধান। মহাবল পরাক্রম জগতে ব্যা: খ্যান। সর্ব্ব সৈন্য আগে ভীষ্ম শান্তনুননন। দিব্য রথে আরোহণ হাতে শরাসন। যুধিষ্ঠির ভূপতির বিস্ময় হইল। ভীষ্মে সেনাপতি দেখি ভয় উপজিল॥ লাগিলেন কহিতে কৃষ্ণেরে ধর্ম্মরাজ। ভীষ্ম সহ কে যুঝিবে সংসারের মাঝ॥ যার যুদ্ধে ভৃগুরাম পায় পরাজয়। তার সহ কে যুঝিবে কহ মহাশয়। দ্রোণাচার্য মহাবীর বিখ্যাত জগতে। কোন বীর যুঝিবেক তাহার সহিতে। অর্জন কহেন রাজা কর অবধান। সংসারের ধাত কর্ত্তা যেই ভগবান॥ হেন জন হইলেন আমা র সারথি। ত্রিভুবনে কারে ভয় কর মহামতি॥ নিরর্থক চিন্তা রাজা কর কি কারণ। সর্বত্র বিজয়কর্ত্তা যেই নারায়ণ॥ হেন জন সহায়েতে ভয় কি কারণ। নিশ্চয় হইবে জয় স্থিরকর মন

